
Pematuhan Akta Kualiti Alam Sekeliling di Perak masih tidak boleh
dibanggakan - Pengarah JAS

Pengerusi Jawatankuasa Kesihatan, Alam Sekitar, Sains dan Teknologi Hijau Perak Mohd Akmal Kamarudin (kiri) menyempurnakan gimik perasmian Simposium Kuari dan Kilang Kelapa Sawit Lestari sempena Sambutan Hari Alam
Sekitar Negeri Perak 2021 hari ini. Turut hadir, Pengarah Jabatan Alam Sekitar Perak, Rosli Zul (kanan).

IPOH, 16 Nov  -- Pematuhan kepada Akta Kualiti Alam Sekeliling 1974 (AKAS 1974) membabitkan pemain industri kuari dan kelapa sawit di negeri ini masih di tahap

yang tidak boleh dibanggakan, kata Pengarah Jabatan Alam Sekitar (JAS) Perak Rosli Zul.

Beliau berkata sepanjang tempoh hampir dua tahun ini sejak 2020, hanya 76 daripada 136 kilang kuari yang mempunyai kelulusan Penilaian Kesan Alam Sekitar (EIA)

untuk beroperasi dan yang selebihnya telah beroperasi sebelum perundangan EIA berkuat kuasa.

“Pematuhan yang masih rendah, hanya 60 peratus sahaja untuk kuari dan ini tidak boleh dibanggakan.  Untuk kilang kepala sawit, ada 45 kilang seluruh negeri ini

dengan 50 peratus darinya tidak patuh kepada Akta Kualiti Alam Sekeliling 1974 dan peraturan-peraturan di bawahnya.

“Untuk penguatkuasaan dan tindakan, sebanyak 161 pelbagai kompaun dikeluarkan terhadap pemain industri kepala sawit dan 48 kompaun kepada pemain industri

kuari seperti kesalahan buangan  berjadual khususnya berkaitan pelabelan yang ditetapkan oleh perundangan sedia ada,” katanya.

Beliau berkata demikian dalam sidang akhbar selepas perasmian Simposium Kuari dan Kilang Kelapa Sawit Lestari sempena Sambutan Hari Alam Sekitar Negara

oleh Pengerusi Jawatankuasa Kesihatan, Sains, Alam Sekitar dan Teknologi Hijau Perak Mohd Akmal Kamarudin hari ini.

Rosli berkata pihaknya berharap statistik pematuhan ini dapat ditingkatkan kedua-dua pemain industri tersebut sebelum pihaknya dapat memberikan fokus serta

tumpuan kepada pemain sektor lain membabitkan kilang sarung tangan getah, kilang batu kapur dan masjid lestari pada tahun depan.

Beliau berkata   langkah ini untuk   menjadikan Perak sebagai pusat rujukan kepada standard pematuhan kualiti alam sekeliling di peringkat kebangsaan selain

memberi pengiktirafan kepada pemain-pemain industri yang mematuhi peraturan-peraturan yang ditetapkan.

Terdahulu dalam ucapan perasmian, Mohd Akmal berkata simposium dan bengkel khas ini penting dalam membincangkan langkah-langkah penambahbaikan selain

mencari solusi dalam membimbing pihak kuari dan kilang kelapa sawit meningkatkan pematuhan undang-undang.

Katanya ini juga sekali gus melonjakkan imej industri ini sebagai penggerak kepada kelestarian alam sekitar dan impak sosial kepada komuniti atau masyarakat.

-- BERNAMA

Bernama menyediakan sumber terkini maklumat berita sahih dan komprehensif kepada umum dan agensi media. Berita kami dipaparkan di laman web

www.bernama.com ; siaran BERNAMA TV: Saluran Astro 502, Saluran uni� TV 631, Saluran MYTV 121 IFLIX; dan siaran Bernama Radio di frekuensi FM93.9 bagi

Lembah Klang, Johor (FM107.5), Kota Kinabalu (FM107.9) and Kuching (FM100.9).  

